
Serie A N.° 1176054 
SESION EXTRAORDINARIA DO CONCELLO PLENO 

SUMARIO 
APROBACIÓN, NO SEU CASO, DA ACTA DA SESIÓN CELEBRADA CON 
CARACTER EXTRAORDINARIO E URXENTE O 18-XUÑO.2001 
DAR CONTA DOS EXPEDIENTES DE MODIFICACIÓN DE CRÉDITO 6/ 01 E 
7/ 01. 

APROBACIÓN EN FASE MUNICIPAL DO PROXECTO DE EXPROPIACIÓN 
DE TERREOS CALIFICADÓS COMO SOLO URBANO INDUSTRIAL 
PERTENCENTES Á COMUNIDADE DE MONTES DE VILAR DE INFESTA, E 
DEMÁIS ACORDOS COMPLEMENTARIOS. 
NOMEAMENTO DE MEMBROS DO PATRONATO DO CONSERVATORIO DE 
MUNICIPAL DE MÚSICA. 

MOCIÓN DO GRUPO MUNICIPAL DO B.N.G., EN SOLIDARIEDADE 
COS/ AS TRABALLADORES/ AS DE “SINTEL”. 

Na Casa do Concello de Redondela, sendo as vinte horas e trinta minutos do día 
dous de xullo do ano dous mil un, baixo a Presidencia do Sr. Alcalde, accidental, D. 
MANUEL JAVIER NÚÑEZ SALGADO, e a asistencia dos/ as Sres/ as Concelleiros/ as: 
D. EMILIO GONZÁLEZ IGLESIAS, DONA. Më DEL PILAR MARTÍNEZ GONZÁLEZ, 
DONA. M9 DEL CARMEN RODRÍGUEZ CUNHA, D. MANUEL IGLESIAS CARRERA, 
D. ALEJANDRO BASTOS FERNÁNDEZ, D. CARLOS GONZÁLEZ FERNÁNDEZ, Dê. 
M9. DEL CARMEN RODRÍGUEZ RIVAS, D. MANUEL RAMÓN CONDE ROMERO, D. 
EMILIO SÁNCHEZ SANTORIO,,D. JOSE LUIS ALONSO BASTOS, D. MANUEL 
PUENTES SAAVEDRA, D. LUIS MÍGUEZ BOULLOSA, D. PABLO REBANAL 
ALFAYA, D. SALVADOR FERMIN PINTOS FERNANDEZ, D. XOSÉ CARLOS PAZOS 
DOCAMPO, DONA. CECILIA PÉREZ ORGE, D. XOSÉ LUIS GRANDE GRANDE e 
DONA. ÁNXELES GONZÁLEZ GÓMEZ, actuando como Secretario D. JOSÉ RIESGO 
BOLUDA Secretario Xeral acumulado deste Concello, Constitúese O Pleno do Concello, 
en Sesión extraordinaria, conforme á convocatoria e de acordo coa Orde do día. 

Incidencias: Excusaron a súa ausencia D. XAIME REI BARREIRO, Alcalde, e D9. 
AURORA ALONSO MONTEAGUDO. 

1.- APROBACIÓN, NO SEU CASO, DA ACTA DA SESIÓN CELEBRADA 
CON CARÁCTER EXTRAORDINARIO E URXENTE O 18-XUNO.2001 

A petición dos/ as Sres/ as Concelleiros/ as a presente acta foi deixada sobre a 
mesa.



2.-DAR CONTA DOS EXPEDIENTES DE MODIFICACIÓN DE CRÉDITO 
qm E 7¿o1. 

Polo Sr. Alcalde Accidental dase conta do expediente administrativo de 
modificación de crédito 6/01 mediante xeración de crédito por importe de 2.565.100 
pesetas destinadas a custes salariais do persoal de servicios sociais 1.940.290 pesetas e a 
custe de Seguridade Social de dito persoal 624.810 pesetas que foi aprobado pola 
Alcaldía mediante Decreto de data 7-06-2001. 

Asimesmo dase conta do expediente de modificación de crédito 7/ 01 da mesma 
modalidade por importe de 1.000.000 pesetas como consecuencia da subvención 
concedida pola Xunta de Galicia para "Adaptación de edificio para Centro de Servicios 
Sociais". 

3.- APROBACIÓN EN FASE MUNICIPAL DO PROXECTO DE 
EXPROPIACIÓN DE TERREOS CALIFICADOS COMO SOLO URBANO 
INDUSTRIAL PERTENCENTES Á COMUNIDADE DE MONTES DE VILAR DE 
INFESTA, E DEMÁIS ACORDOS COMPLEMENTARIOS. 

ANTECEDENTES 
Con data 26 de xuño de 2001, o Concelleiro Delegado de Urbanismo efectúa a 

seguinte proposta: 

"As vixentes NN.SS.MM de Redondela clasifican como Solo Urbano Industrial 
un ámbito ou superficie de 170.000 m2, existe no lugar denominado "CHAN DAS 
PIPAS", da parroquia de Vilar de Infesta, do que a súa titularidade, en parte, (93.435 m2) 
corresponde á Comunidade de Montes Veciñais de Vilar de Infesta. 

A desexable materialización dos obxectivos previstos no planeamento xeral, é 
dicir, a xeración de riqueza mediante a creación de solo industrial de propiedade 
municipal que Coadiuve a dinamizar ese sector productivo, e a propia natureza xurídica 
dos terreos afectados concebidos polo Lei como indivisible e inalienables esixe e 
demanda o impulso e a xestión desta Administración Pública. 

Con este exclusivo propósito o Concello procedeu á redacción dun denominado 
"Proxecto de Expropiación" que ten como fin a creación dunha reserva de solo industrial 
destinada a integrarse no Patrimonio Municipal do Solo. 

En virtude do exposto, visto o informe que ó respecto emitiu o Secretario 
acumulado do Concello, ó amparo do sinalado nos Arts. 276 do TRLS-1992; 156 da Lei 
do Solo de Galicia; 34 da Lei 6/ 98, sobre Réxime do Solo e Valoracións Urbanísticas e 
90.2 do TRLS-1976 e como paso previo dun futuro expediente expropiatorio a resolver 
de mutuo acordo en canto ó xustiprezo coa Comunidade Veciñal, previa a 
"desafectación" que ditos béns se declare polo Consello da Xunta, a teor do sinalado no 
art. 6 do D. 260/ 1992, esta Concellalía Delegada, propón ó Concello Pleno, a adopción 
do seguinte acordo:

Aprobar, en fas ' 

ipal, o denominado "PROXECTO DE 
EXPROPIACIÓN" do Polígono Industrial de “CHAN DAS PIPAS", polo que se delimita 
un área de 93.435. M2 desinada a constituir unha reserva de solo industrial a integrarse 
no Patrimonio Municipal do Solo. 

Someter a información pública, mediante os anuncios preceptivas, 
a relación concreta e individualizada que consta no Proxecto e que se transcribe no 
anexo a este acordo, na que se describen en tódolos seus aspectos material e xurídico os 
terreos respecto dos que se considera necesaria a ocupación e expropiación, a efecto de 
que os titulares de dereitos afectados pola expropiación, poidan durante a mesma, 
aportar Cantos datos permitan a rectificación dos posibles erros que se estimen 
cometidos na relación que se faga pública. 

TERCEIRO.- Entender definitivamente acordada no seu trámite municipal a 
declaración de utilidade pública e de necesidade de ocupación dos terreos, no suposto 
de que finalizado o trárrúte de información pública non se presentaran alegacións. 

CUARTO.- Eleva-lo expediente tramitado e o proxecto expropiatorio redactado 
á Consellería de Ordenación do Territorio, Obras Públicas e Vivenda da Xunta de 
Galicia, a efectos do acordo de aprobación que se indica no Art. 90.2 do TRLS-1976, 
entendendo que a aprobación que, no seu caso, recaiga implicará a declaración 
definitiva de utilidade pública da actuación prevista e a necesidade de ocupación dos 
terreos mencionados. 

QUINTO: Considerar iniciado o expediente de expropiación no suposto de que 
recaiga o acordo mencionado no apartado anterior, ó obxecto de remiti-lo expediente e o 
proxecto á Consellería de Agricultura, Gandeiría e Montes da Xunta de Galicia, a efectos 
de emisión do informe que se indica no art. 6 do D.260/ 1992 e devolva o expediente a 
este órgano expropiante para a súa elevación posterior ó Consello da Xunta a fin de que 
se declare a utilidade pública ou interés social prevalente do fin previsto. 

SEXTO.- Iniciar, unha vez concluidos tódolos trámites anteriormente sinalados, 
a fase de determinación do xustiprecio mediante determinación convencional. 

Anexo 

UBICACIÓN E DESCRICIÓN DOS TERREOS oBxECro DE 
EXPROPIACIÓN

y 

A área delimitada pola afección e conseguinte expropiación, é a que figura como 
de titularidade da COMUNIDADE DE MONTES EN MAN COMUN DA PARROQUIA 
DE VILAR DE INFESTA, recollida nas Normas Subsidiarias Municipais vixentes, que ó 
efecto recolle o Plano P-21, calificado como SOLO URBANIZABLE INDUSTRIAL, a 
desenrolar conforme a Ficha de características deste solo a través dun PLAN PARCIAL. 

Esta área de afección alcanza a superficie de 93.435 M2, ubicado na súa 
totalidade sobre MONTE COMUNAL, de titularidade da citada COMUNIDADE DE 
MONTES.



A súa ubicación fisica se emplaza na zona límite co Concello de Mos, no lugar 
denominado de “Chan das Pipas" perfectamente delimitado por amoxanamento entre 
Parroquias así como do dominio privado colindante, ubicado entre as cotas 172 e 185 do 
plano topográfico que en documento anexo de planos se incorpora (PLANO 3). Precisar 
que se enmarca dentro dun paisaxe caracterizado pola influencia das zonas urbanas que 
se van extendendo dende a cidade a través, ben de novas urbanizacións conectando con 
antigos núcleos independentes ou a través doutras áreas industriais e de servicios. 

A súa delimitación é a seguinte: 

Norte: con máis propiedade da Comunidade de Montes da Parroquia de Vilar de 
Infesta dende a cota 172,23 do plano topográfico, ata a súa unión coa pista asfaltada que 
accede ó barrio de Padrón; por esta pista segue o límite pola antiga traza da traída de 
augas a Vigo dende o Oitabén ata o límite parroquial coa Parroquia colindante de 
Saxamonde á altura da cota 171,86 do plano topográfico. 

Sur: coa estrada do alto de Os Valos o Aeroporto, entre as cotas 185, 62 e 185,28 
do plano topográfico, logo con pista asfaltada que dende o cruce coa anterior conduce ó 
barrio de Padrón dende a cota 185,74 á 181,21 do plano topográfico; logo recorre o 
amoxonamento que deslinda o monte comunal coa zona de propiedades particulares 
dende a cota 179,93 ata cota 170,85, logo con posta propia comunal en quiebro que lle 
separa de propiedades comunais desta última coa citada ata a cota 158,77 do plano 
topográfico. 

Este: coa división de parroquias entre as cotas 171,88 e 185,62 do plano 
topográfico con terreos de monte comunal de titularidade da Comunidade de Montes 
da Parroquia de Saxamonde Calificados como solo urbanizable Industrial. 

Oeste: con máis terreo de monte comunal da Comunidade de Montes da 
Parroquia de Vilar de Infesta, entre as cotas 158, 77 e 172, 23 do plano topográfico. 

ENTIDADE AFECTADA 
A entidade titular/dos terreos deste monte común, é a COMUNIDADE DE 

MONTES EN MAN COMUN DA PARROQUIA DE VILAR DE INFESTA, do Concello 
de Redondela, inscrita no rexistro oficial. 

Como Capítulo VI do proxecto se incorpora a Acta de Socios da Comunidade de 
Montes en Mán Común desta entidade parroquial de Vilar de Infesta, aceptando a 
expropiación e o xustiprezo pactado, incorporándose documentación xustificativa da 
personalidade xurídica desta Entidade, a súa regulación, os seus componentes, e a 
propiedade dos terreos. 

XUSTIPREZO DA EXPROPIACIÓN 
Sen perxuizo dos criterios da valoración do solo indicados na Lei 6/ 98, de 13 de 

Abril, o expediente administrativo contempla un xustiprezo para estes terreos comunais 
de titularidade da "COMUNIDADE DE MONTES EN MAN COMÚN DA PARROQUIA 
DE VILAR DE INFESTA", como expropiación pactada, a razón de 1.500 pesetas/m2



( Selo da Corporación ) ( Sinatu Presidente )

/ 
/ , ,. 

Serie A N.° 1176056 
para este terreos afectados e Calificados como SOLO URBANIZABLE INDUSTRIAL, que 
ó efecto se sinalan no PLANO PARCELARIO E TOPOGRÁFICO (Plano n94), cunha 
superficie total de 93.435 m2, o que alcanzaría un valor total de expropiación de: 

93.435 m2 sup. Afectada x 1.500 ptas/ In2....140.152.500 ptas. 
Votación de inclusión do asunto na orde do día 

O Concello Pleno, por unanimidade, de conformidade co indicado no art. 97.2 
do R.D. 2568/1986, de 28 de novembro, ratifica a inclusión do presente asunto na Orde 
do Día. 

VOTACIÓN E ACORDO: O Concello Pleno, por unanimidade, acorda aprobar 
a proposta antes transcrita nos seus propios términos. 

4.-NOMEAMENTO DE MEMBROS DO PATRONATO DO 
CONSERVATORIO DE MUNICIPAL DE MÚSICA. 

ANTECEDENTES 
O Concello Pleno en sesión ordinaria celebrada o 29.05.2001 acordou aprobar 

definitivamente os Estatutos do Patronato do Conservatorio Municipal de Música de 
Redondela que foran publicados no Boletín Oficial da Provincia de data 11.06.2001. 

O artigo 7 da normativa citada indica que o Patronato estará constituído polos 
seguintes membros: 

Presidente: Alcalde ou Concelleiro en quen delegue. 

Vocais: Un representante da Asociación de Pais de Alumnos do Centro. 
Un representante do Profesorado do Conservatorio. 
Un representante dos alumnos do Conservatorio. 
O Presidente da Comisión Informativa de Ensino. 
Catro Concelleiros. 

Secretario: O do Concello. 
No expediente constas os seguintes nomeamentos: 

-Representante da Asociación de Pais: D. JOSE MANUEL SOTO VIRULEGIO. 
-Representante de alumnos: D9. YOLANDA FONTAN FERNÁNDEZ. 
-Representante do Profesorado: D9. ELISA ARIAS TRIGO 

Asimesmo no expediente consta proposta da Alcaldía de data 20.06.2001, 
propoñendo como vocais os seguintes Concelleiros: 

D. MANUEL]. NÚÑEZ SALGADO



D. ALEJANDRO BASTOS FERNANDEZ 
Dê CARMEN RODRIGUEZ CUNHA 
D9 AURORA ALONSO MONTEAGUDO 
INTERVENCIÓNS: 

Rebanal Alfaya: ¿Que criterio se seguiu para a designacion de vocais? O PP non 
designou a nadie, non vexo a razón de que sea o Alcalde quen faga a proposta, 
ademáis,?¿Cñual é a razón de que o PP teña un so Concelleiro?. Iso non é equitativo, 
non é representativo, non existe critero lóxico que sosteña esa proporción. 

Pazos Docampo: O Pleno debe designar catro membros, existen tres grupos 
políticos, un grupo deses tres ten que ter a forza dous membros. 

González Iglesias: En Redondela sempre se respetou que nos distintos órganos 
municipais exista un representante da oposición, iso non se fai noutras Corporacións 
gobernadas polo PP, o lóxico é que si o Pleno debe elexir catro vocais é que nesa 
designación exista maioria do equipo gobernante. Repito que noutras Corporacións 
vostedes non terian representación e aquí a teñen. 

Rebanal Alfaya: O certo é que seis membros políticos no órgano de goberno do 
Patronato nos solo estamos representados por un Concelleiro, o BNG ten dous e o 
PSdeG-PSOE ten tres, iso quere decir que non se respeta ningunha proporción. 

Conde Romero: Confirme a interveción do anterior Concelleiro do PP, non é de 
recibo que ó PP tan so lle correspondan un representante, non é proporcional, non é 
democrático. 

González Iglesias: A súa representación está garantizada e eso é o importante, 
ademáis os representantes dos seis que vostedes mencionan son vocais en razón dos 
cargos que ocupan. 

VOTACIÓN E ACORDO: O Concello Pleno, cos votos a favor dos Sres/as 
Concelleiros/as: D. EMILIO GONZÁLEZ IGLESIAS, DONA. M0 DEL PILAR 
MARTÍNEZ GONZÁLEZ, DONA. Ma DEL CARMEN RODRÍGUEZ CUNHA, D. 
MANUEL IGLESIAS CARRERA, D. ALEJANDRO BASTOS FERNÁNDEZ, D. CARLOS 
GONZÁLEZ FERNÁNDEZ, Da. Ma. DEL CARMEN RODRÍGUEZ RIVAS, D. XOSÉ 
CARLOS PAZOS DOCAMPO, DONA. CECILIA PÉREZ ORGE, D. XOSÉ LUIS 
GRANDE GRANDE e DONA. ÁNXELES GONZÁLEZ GÓMEZ, e o Sr. Alcalde, Acctal, 
e cos votos en contra dos/ as Concelleiros/ as: D. MANUEL RAMON CONDE 
ROMERO, D. EMILIO SÁNCHEZ SANTORIO,,D. JOSE LUIS ALONSO BASTOS, D. 
MANUEL PUENTES SAAVEDRA, D. LUIS MÍGUEZ BOULLOSA, D. PABLO 
REBANAL ALFAYA, D. SALVADOR FERMIN PINTOS FERNANDEZ, acorda: 

Primeiro: Elexir como membros_ do Patronato ós seguintes Sres/ as 
Concelleiros / as: D. MANUEL JAVIER NUNEZ SALGADO, D. ALEJANDRO BASTOS 
FERNÁNDEZ, D9. Më. DEL CARMEN RODRIGUEZ CUNHA e D9. AURORA ALONSO 
MONTEAGUDO.

Segundo: Aprobar a designación dos vocais nomeados polos colectivos 

representantes da Asocición de Pais, de alumnos e de profesores: D. JOSE MANUEL 
SOTO VIRULEGIO, D9. YOLANDA FONTAN FERNÁNDEZ e D9. ELISA ARIAS 
TRIGO. 

5.- MOCIÓN DO GRUPO MUNICIPAL DO B.N.G., EN SOLIDARIEDADE 
COSLAS TRABALLADORES/AS DE “SINTEL”. 

ANTECEDENTES 
Polo Sr. Alcalde, acctal, dase lectura a seguinte moción: 
SINTEL creou-se no ano 1975, convertendo-se na filial máis importante de 

Telefónica, chegando a ter 4000 empregados/ as e mais de 400 enxeñeiros/ as, cunhas 
vendas de 62.000 millóns de pesetas; e realizando traballos en Libia, Arxentina, Chile, 
Venezuela, etc. 

SINTEL era unha empresa exclusiva de Telefónica que vendeu á empresa 
Mastec, da familia Canosa, o 30 de marzo de 1996 cando ainda era maioritariamente 
pública, sen aviso previo aos sindicatos e por 4.900 millóns de pesetas. A familia Canosa 
non chegou a pagar o total da compra, quedando-se Telefónica con todas as oficinas e 
almazens de SINTEL, descapitalizándoa. 

Non houbo nen hai problemas no sector no que traballa SINTEL. É o que máis 
crecemento está a ter en todo o Estado e o que mais traballo está demandando. E 
sospeitoso que a Empresa máis grande do sector (1.800 traballadores na matriz e 3.000 
nas filiais) con grande experiencia na instalación e mantemento de liñas de redes de 
telecomunicación estea en dificultades a causa do bloqueo a que a somete Telefónica 
desde hai 5 anos (redución de prezos, contratos e despois a retirada total da carteira de 
traballo en 30 provincias, ademais de se negar a facturar-lle as obras realizadas por valor 
de máis de 6.000 millón de pesetas). 

Os traballadores e traballadoras de SINTEL levan máis de 250 días de folga. 
Dende o pasado 29 de xaneiro, 1.800 traballadores (do que 160 son galegos) atopan-se 
acampados en 400 tendas ocupando 1 km de lonxitude no Paseo da Castellana, en 
Madrid. As traballadoras de SINTEL e as mulleres dos traballadores estiveron pechadas 
na catedral da Almudena desde o 24 de febreiro até o 15 deste mes de xuño. Dia no que 
abandonaron o peche para unirse aos seus compañeiros no acampamento ante o nuncio 
do Governo de se sentar a negociar. 

A día de hoxe adebedan-se-lle a estes traballadores/ as máis de 10 
mensualidades. E a Fiscalía Especial Anticorrupción está investigando a denuncia 
presentada polo coletivo de traballadores/ as pola venda fraudulenta de SINTEL. 

O Governo pode forzar desde a súa posición (coa Acción de Ouro) a Telefónica a 
negociar un acordo e dar asi solución a un conflito que principiou sendo consecuencia 
de decisións políticas. 

O Grupo Municipal do BNG diante deste feitos solicita a aprobación polo Pleno 
da Corporación das seguintes propostas.



1.- Amosar a solidariedade da Corporación Municipal cos traballadores e coas 
traballadoras de SINTEL nas súas xustas reivindicacións. 

2.-Instar á Xunta de Galiza a súa intervención diante do Governo do Estado para 
que este desenvolva un Plano de Viabilidade para SINTEL ou, no seu defecto, unha 
solución negociada cos traballadores e coas traballadoras. 

3.-Trans1nitír o presente acordo ao Governo do Estado instando-lle unha 
solución inmediata ao conflito de SINTEL. 

VOTACIÓN E ACORDO: O Concello Pleno, por unanimidade de todos os 
membros asistentes acorda aprobar a moción antes transcrita nos seus propios términos. 

E, non habendo máis asuntos que tratar, pola Presidencia dase por rematada a 
presente sesión, sendo as vinteduas horas da data indicada no encabezamento, en proba 
de todo o que, se extende a presente Acta, que se inscribiu no Libro dende o folio 
centocuarenta e seis do Papel Timbrado da Comunidade Autónoma de Galicia, Serie A 
n° 1176054, ata a volta do folio centocuarenta e nove, Serie A n° 1176057, de todo o que, 
como Secretario do presente acto, dou fé. 

O ALCALDE, ACCTAL O SECRETARIO 

Asdo: Manuel]. Núñez Salgado Asdo: José Riego Boluda


